
Abstract

It is a well known fact, that somestimes the divisory line between two categories of the grammar is
difficult to establish. Adjectives and manner adverbs are some of those problematic categories. Basque
adverbs and adjectives has been characterized by using a functionnal criterion: modifiers ofnouns are all
considered as adjectives and modifiers ofverbs, adjectives and adverbs are all considered as adverbs.

In this paper we criticize the resulting clasification ofgrammatical categories, showing that a lot of
words belonging to the posposition phrase category have being included into both categories (adjectives
and adverbs). Moreov~ some words that are taken up as modifiers of the verb, actually have not such a
function, since they behaves as (subcategorized or secondary) predicates. Our claim is that the predicative
function must also be taken into account. That leads us to claim that some words of Basque tradition
ally considered as adverbs display always a predicative behavior, which makes us consider them as ad
jectives.

Sarrera

Ezaguna da edozein hizkuntzaren gramatika aztertzerakoan azaltzen zaig·un Ie
hendabiziko arazoa hitzen kategoria finkatzea deIa. Finkapen hori, gainera, ez da ha
siera batean pentsa daitekeen bezain erraza. Izan ere, hitzen kategoria erabakitzeko
orduan, hainbat motatako irizpideak hartu behar dira kontutan. Hitz baterako, iriz
pide horiei guztiei begiratu eta guztiak bat datozela ikusten bada, erraza izaten da
erabakia, baina irizpide bakoitzak kategoria batez pentsatzera garamatzanean, eraba
kia ez da horren erraza izaten; azkenean, hitz horren kategoria, irizpide batzuei bes
teei baino pisu handiagoa egotziz finkatu beharko da.

Esana dugunez, kategorien arteko mugak finkatzeko irizpide ugari dago. AIde
batetik, morfologiari begiratu ohi zaio: hasteko, hitzaren barnean morfema bat baino
gehiago bereiz daitekeenentz eta hitza bakuna, elkartua edo eratorria den finkatu be
har da; bigarrenik, hitzak jenero, zenbaki eta pertsonari dagozkion morfemak hartze
ko aukera duenentz ikusi behar cia.

(1) Hemen 4adjektibo' eta 4adberbio· hitzak EGLU-I gramatikaren zentzuan erabili ditugu; hau da, ize
nondo eta izenlagunak alde batetik eta bestetik aditzondo eta aditzlagunak aipatzeko. Dena den, mugaren
arazoak, izenondo eta aditzondoen kategorietan sanuko genituzkeenen kasuan suertatzen dira ia beti.

[ASjU, XXVIII-2, 1994,525-541]



526 lGONE ZABALA ETA J. eARI.OS ODRIOZOLA

Bestetik, sintaxi-banaketari begiratu behar zaio: hasteko, hitz hori bestelako hi
tzik gabe sintagmak eratzeko gai den ala ez jakin behar da; sintagmak eratzeko beste
hitz batzuk behar baditu, hitz horiek zein kategoriatakoak diren eta elkarren arteko
harremana nolakoa den finkatu behar da. Azkenik, hitz horrek eratzen dituen sintag
mek sintaxian betetzen dituzten funtzioak ezagutu behar dira2 •

Lan honetan, euskararen ohiko gramatiketan adjektiboen (izenlagun eta izenon
doen) eta adberbioen (aditzlagun eta aditzondoen) sailetan sartu diren zenbait hitzi
buruzko ohar batzuk egiteko asmoa dugu. Hasteko, kategoria horiek, edo haien bar
nean bereizi diren azpikategoriak behintzat, homogeneoak ez direla agerian jartzen
saiatuko gara. Bigarrenik, gaztelaniari buruzko gramatiketan ere behin baino gehia
gotan plazaratu den arazo batez arituko gara, alegia moduzko adberbioen (aditzlagun
eta aditzondoen) eta izenondoen arteko muga zehazteko zailtasunaz. Hortaz, zenbait
hitzen kategoria erabakitzeko orduan euskarari buruzko gramatiketan kontutan har
tu ez den sintaxi-jokaera bati, predikatuak eratzeko aukerari alegia, nolabaiteko pi
sua egotzi behar litzaiokeela defendatuko dugu.

Lehenengo atalean, gramatika-kategoria, sintaxi-funtzio eta egiturazko harreman
direlako kontzeptuak zehazten ahaleginduko gara. Bigarren eta hirugarrenean, eus
kararen 'adjektibo' eta 'adberbio' suprakategoriak finkatzeko hautatu den bidea be
rrikustatuko dugu, kasu bakoitzean erabili diren irizpideak zein motatakoak izan di
ren agerian jarriz. Laugarrenean, modu-aditzondoen sailean sartu diren zenbait hi
tzen morfologiari eta sintaxi-jokaerari begiratuko diegu, egotzi zaien kategoria
horren garbi ez dagoela eta predikatuak eratzeko ahalmen edo eta ezintasunari ere
nolabaiteko garrantzia eman behar litzaiokeel~ agerian jarriz. Azkenik, lan osoan
egindako gogoetatik zenbait ondorio aterako ditugu.

1. Gramatika-kategoria, gramatika-funtzioa eta egiturazko harremanak

Hizkuntza guztietarako lau gramatika-kategoria nagusi bereiz daitezke: aditza,
izena, izenondoa eta preposizio edo posposizioa. Gramatika Sortzailearen ikuspegi
tik, kategoria horien arteko mugak [± N] eta [±V]3 ezaugarrien bidez finka daitez
ke. Horrenq~stez, eta euskara bezalako hizkuntza posposizional baterako, honelako
kategoriak izango genituzke: izena= [+N, -V], aditza= [+V, -N], izenondoa= [+N,
+V] eta azkenik, posposizioa= [-N, +V]. Kategoria nagusi hauetaz gain, zenbait 'az
pikategoria' aurki daiteke hizkuntza gehienetan: determinatzaileak, aditzondoak,
kuantifikatzaileak, konplementatzaileak eta juntagailuak.

(2) Sintagmek beren gunearen kategoria bera izaten dute. Adibidez, aditz-sintagmaren gunea aditza dela
esan dezakegu eta bai aditza eta bai ASa ere Caditz' kategoriakoak direla esan daiteke. Hala ere, euskara hiz
kuntza posposizionala denez, batzuetan, sintagmen buruak hitzak izan gabe morfemak dira. Funtzioari dago
kionez, predikatu, subjektu edo modifikatzailearena bezalako sintaxi-funtzioak betetzen dituztenak, sintag
mak izan ohi dira eta ez hitzak edo·morfemak.

(3) Bistan da ezaugarri horietarako erabili diren sinboloak ingelesarenak direla: N ;:;noun eta V;:;verb. Eus
kararen berbetan oinarritzea eta [±I];:; [±izen] eta [±A];:; [±aditz] sinboloak erabiltzea bururatu zaigu hasiera
batean, baina euskal terminologia erabiltzeak gaizkiulertuetarako aukera handiegia utz lezakeela iruditu zaigu:
I sinboloa izena hitzaren hasierako letra ezezik, izenondo eta izenlagunarena ere bada eta A letra, aditza hitza
ren hasierako letra ezezik, adjektibo, adberbio eta aditzlagunarena ere bada. Horrenbestez, lan honetan aztertu
behar ditugun kategoriez hitz egiteko, egokiago iritzi diogu ingelesaren sinbolo abstraktuak erabiltzeari.

Sintagmen guneak diren kategoria horiek, elkarren artean konbinatzen dira sin
tagma- eta perpaus-egitura konplexuak emanez. Sintaxian, kategoria desberdinetako
sintagmek hainbat funtzio betetzen dituzte. Hortaz, predikatu eta subjektuez, modi
fikatzaile eta osagarriez mintzatzen gara. Gramatikaren unitatetzat hartzen ditugun
perpausen guneak, aditz-predikatuak dira, horiek hiztegian argumentu-egitura ba
ten bidez zeha~turik daudelarik. Argumentu-egitura hau predikatuak adierazten
duen gertaera, egoera edo ezaugarriaren semantikazko irudikapena da: gertaera, ego
era edo ezaugarri horren partehartzaileak eta beren semantika-funtzioa (egile, jasale,
gai, esperimentatzaile) zehazturik daude.

Sintaxian predikatuek beren argumentu-egitura islatzen dute, argumentuak sub
jektu, osagarri zuzen eta zeharkako osagarria bezalako funtzioak betetzen dituzten
sintagma modura gauzatuz. Argumentu bakoitzak beteko duen sintaxi-funtzioan,
eragin zuzena du argumentu horrek duen semantika-funtzioak. Izan ere, semantika
funtzioen artean mailakatze zehatza dagoela dirudi eta adibidez, egilerik egonez gero
subjektuaren funtzioa ezinbestean egileak bete behar duo Predikatu-buru baten argu
mentu-egituran dauden osagai guztiak ezinbestean islatu behar dira sintaxian. Hala
ere, predikatuek, beren argumentu-egituran zehazturik ez dauden eta beraz aukera
koak diren zenbait modifikatzaile ere onar ditzakete.

Perpausak "eman ditzaketen predikatuak beti izaten dira aditzaren kategoriakoak
(adizki-predikatuak), baina badira nolabaiteko argumentu-egitura duten baina per
pausik ezin era deiaketen predikatuak ere, izenki-predikatuak alegia. Predikatu ba
ten argumentu-egiturarik bakunena subjektua baizik ez duena da; areago, halakoa
izaten da izenki-predikatu gehienen argumentu-egitura. Horrenbestez, hitz edo sin
tagma baten funtzioa predikatuarena den ala ez jakiteko, subjektu baten beharra
duenentz jakin behar da.

Bestetik, sintaxian sintagmak egiturazko eredu zehatz batzuen arabera jartzen di
ra harremanetan4• Sintaxi-egituran, aukerakoak diren modifikatzaileak adjuntuak di-

(4) Gramatika Sortzailearen esparruan X'-Teoria deritzo eredu horri. Eredu honetan hiztegi-sarreren isla
pena adarkaketa bikoitzari eta bi mailako adarkaketari jarraiki egiten da: Xo mailako burua (sintagmaren gu
nea)'osagarri' batekin elkartuz, X' mailako adabegi bat lortzen da eta X' mailako adabegi hori 'espezifikatzai
le' batekin elkartuz, X" (edo XS) mailako islapen nagusia (sintagma) lortzen da. Kontutan hartzekoa da 'osa
garri' eta 'espezifikatzaile' kontzeptuak, harremanezkoak direla eta ez dagozkiela ez gramatika-kategoriei ez
eta gramatika-funtzioei ere. Dena den subjektuaren funtzioa betetzen duen sintagma, espezifikatzailea bete
ohi du eta osagarri zuzen delako izenaz ezagun den funtzioa betetzen duen sintagma, aditzaren osagarri mo
dura sortzen da beti. Osagarriak eta espezifikatzaileak beti izaten dira islapen nagusiak X'-Teoriaren arabera.

XIt (XS)

~
y lI XI

Esp. ~
Z" X

Osag.

rela5 eta ezinbestekoak diren argumentuak osagarriak direla esaten da. Predikatu ba
ten argumentuen artean, argumentu-egituratik ere ezin desager daitezkeen elemen
tuak dira hain zuzen osagarriak. Adibide bat ematearren, ikusi euskaraz oso ugaria
den aditz-txandakaketa bat: badaude iragankor zein iragangaitz modura gau~a dai
tezkeen aditz ugari (1) eta aldaera iragangaitzean, adiera iragankorrean osagarri zuze
naren funtzioa betetzen duen argumentua da beti irauten duena. Hortaz, adiera ira
gangaitzean subjektuaren funtzioa betetzen duena aditzaren osagarri modura sortu-
riko argumentua da. .

(1) a. Maisuak haurrak lkasgelara sartu ditu
b. Haurrak ikasgelara sartu dira

Sintagma batean osagarri bakarra eta espezifikatzaile bakarra behar da, baina mo
difikatz~ileak(hau da adjuntuak) bat baino gehiago izan daitezke.

Laburbilduz, izen, aditz, posposizio, izenondo, aditzondo, kuantifikatzaile, deter
minatzaile edo juntagailuez mintzatzen garenean gramatika-kategoriez ari garen bi
tartean, predikatu, modifikatzaile, osagarri zuzen, zeharkako osagarri edo subjektuak
aipatzen ditugunean, sintaxi-funtzioez ari gar~ eta egile, jasale edo esperimentatzai
leez hitz egiten dugunean berriz', argumentuen semantika-funtzioez. Osagarri, ad
juntu edo espezifikatzaileak, azkenik, egiturazko harremanei dagozkien berbak dira.

2. Euskal adjektiboak

EGLU-I (1985) gramatikaren arabera, euskaraz badira nolakotasuna adierazten
duten eta izena laguntzen duten bi hitz-klase, izenondoak eta izenlagunak alegia, bi
hitz-klase horiek biltzen dituen eta 'adjektibo' izenaz bataiatu duten suprakategoria
bat ere proposatu dutelarik. Izenlagunak eta izenondoak bereizteko EGLU-I grama
tikaren egileek aintzat hartu duten ezaugarria sintaxi-banaketarena izan da: izenla
gunak izenaren ezkerraldean azaltzen dira ora har eta izenondoak berriz, izenaren es
kuinaldean joan ohi dira. Hona hemen gramatika horretatik harturiko bi adibide:.

(2) a. Liburu handi bat erosi nuen
b. Lurrezko ontzi batean gorde zuen dirua

EGLU-I gramatikaren egileek, izenlagunek -en edo -ko deklinabide-markak dara
matzatela azpimarratu dute. Gainera, izenaren eskuinaldean zein ezkerraldean joan

(5) Adjuntuak, itsasten direneko adabegiaren maila aldatu gabe txertatzen dira sintaxian. Beheko eske
man, adibidez, ZS eta Z sintagmak adjuntuak dira eta ahizpa modura duten adabegia eta zuzenean menpera
tzen dituen adabegia maila berekoak dira: lehenengo kasuan sintagma-mailakoak dira biak eta bigarren ka
suan, biak sintagma-guneak direla esan daiteke.

xs
~

XS ~

~@

x
~

X @

ii a. Oinarrizko ideiak
b. Ideia oinarrizkoak

daitezkeen adjektiboak ere badirela aditzera eman dute, adjektibo hauei eman behar
zaien kategoria zehaztu gabe utziz6•

(3) a. Dirudun neska / Neska diruduna
b. Zarauztar lagunak / Lagun zarauztarrak

Bukatzeko, izenondoek izena laguntzearen funtzioaz gain izenki-predikatuen gu
nea izatearena ere bete dezaketela eman dute aditzera (4).

(4) Liburu hau ederra da benetan

Esan beharrekoa da, izenlagunek eta -dun eta -tar bukaera daramaten adjektibo
bereziek ere izenki-predikatuak era ditzaketela.

(5) a. Ontzia lurrezkoa zen b. Neska hori diruduna da
c. Nire lagunak zarauztarrak dira

Morfologiari begira, izenondo bakunak (handi, zahar) , izenondo elkartuak (su
durluze, buruhandi) eta izenondo eratorriak (beldurti, herrikoi, haizetsu, emankor, barre
garri) bereiz daitezke.

Horrenbestez, bai izenondoek bai eta izenlagunek ere, izenaren modifikatzaileak
zein predikatuak era ditzakete, haien arteko bereizketa izenaren eskuinean edo ezke
rrean kokatzearen arabera egiten delarik. Gauzak horrela, izenaren eskuinaldean zein
ezkerraldean joan daitezkeen dirudun eta zarauztar bezalakoak talde batean edo bes
tean sartzeko irizpiderik ez dugula dirudi. Morfologian oinarrituz, izenlagunen saile
an, nolabaiteko atzizkia daramaten adjektibo guztiak sar genitzake. Baina orduan,
lurrezko, oinarrizko, dirudun eta zarauztar modukoak ezezik, izenondo eratorritzat
hartu ditugun beldurti, herrikoi, haizetsu, emankor eta barregarri bezalakoak ere sartu
beharko genituzke izenlagunen sailean, sailkapen hori euskaldun gehienen intuizioa
ren aurka joango litzatekeelarik. Bistan da, goiko atzizk~en artean, batzuk (-ti, -koi,
-tsu, -kor eta -garri) atzizki eratorletzat, hau da morfologia-mailan eragiten duten
atzizkitzat, hartzen ditugun bitartean beste batzuk (-ko eta -en) sintaxian txertatzen
diren gramatika-atzizkitzat hartzen ditugula.

-Ko eta -en atzizkiak sintaxian txertatzen direlako ideiaren aIde, izen soilei ezezik
izen-sintagma osoei eta areago, aditzlagunei gainera dakizkiekeela ikusi behar da.
Aditzlagunen izaeraz beranduago mintzatuko garenez:, izen-sintagmen adibideak
baizik ez ditugu emango hemen.

(6) a. Liburu horren azala oso erakargarria da
b. Lau ikasgelatako ateak irekita daude
c. Liburu hau nire lagunarena da

(6) -ko daramaten adjektibo izenlagunak ere, nola edo hala, izenaren aIde bietan ager daitezke. Odriozola
& Cantero-k (1993) aditzera eman dutenez, gainera, -ko horietako batzuk, zeharo lexikalizaturik daude eta
atzizkiaren kontzientzia oso galdurik dago.

i a. MutH Bilbokoa
b. Bi.lboko mutila

c. Logaritmo nepertarra
d. Sistema bitarra

Izenlagunak eratzen dituzten atzizki hori~k beraz, sintaxian txertatzen dira eta ez
dira atzizki eratorleak, sintagmen guneak (buruak) baizik. Gramatika-kategoriaz ari
bagara, sintagma horien buruak posposizioak dira. Horrenbestez, -ko eta -en atziz
kiak daramatzaten osagaiak posposizio-sintagmak dira. Haizetsu edo emankor bezala
koek berriz, hiztegi-mailan morfologiazko prozeduren bidez eratu diren hitzak dira
eta sintaxian, sintagmen burn modura txertatzen dira; beraz, izenondoaren gramati
ka-kat'egoriakoak direla eta izenondo-sintagmak eratzen dituztela esan dezakegu.

Hemendik atera daitekeen ondorioa hauxe da: 'Adjektiboena' ez da gramatika
kategoria bat izena modifikatzeko gai diren gramatika-kategoriak biltzen dituen
multzo bat baizik. Izenaren modifikatzaile modura, izenondo-sintagmak edo pospo
sizio-sintagmak azal daitezkeela esan beharko genuke gramatika-kategoriez zehazki
mintzatu nahi izatekotan.

Dena den, -dun eta -tar atzizkien izaera ez dago horren garbi. Hasteko, -dun atziz
kia izen soilei zein izen-sintagmei lot dakieke. -Tar atzizkia berriz, izen soilei lotu
behar zaizkie ezinbestean7 •

(7) a. Begi urdindun haurra / Haur begi urdinduna
b. Bilbotar haurra / Haur bilbotarra

-Dun atzizkiaren aurkakoa ere badugu, gabeko alegia, eta izan ere, gabe posposi
ziotzat jo behar dugu.

(8) a. Dirudun ikasleak b. Dirurik gabeko ikasleak

Dena den, -dun atzizkia daramaten zenbait hitz zeharo lexikalizaturik daude, hala
nola zaldunJ ugaztun edo ornodun (/ornogabe) hitzak, izentzat hartu behar genituz
keenak.

Bukatzeko, -tar atzizkia leku-jatorria adierazten duten adjektiboetan ezezik, per
tsona ospetsuen izenen edo bestelakoen erreferentzia egiteagatik erreferentziazko ad
jektibotzat har ditzakegunetan ere azaltzen dira:

(9) a. Mekanika newtondarra
b. Biderkadura kartesiarra

Hau guztia kontutan hartuta, -dun atzizkia posposiziotzat har liteke, sintaxian
txertatzen delako ideian oinarrituta. Posposizio hori daramaten sintagmak, gabe dara
matenak bezala, posposizio-sintagmak lirateke. Bestetik, lexikalizatuta dauden orno
dun, zaldun, eta ugaztun bezalako hitzak izenaren kategoriakoak direla esan daiteke
zalantzarik gabe.

Aitzitik, -tar atzizkia daramaten hitzak izenondoak direla esan genezake, areago,
bestelako hizkuntzetan erreferentziazko izenondo modura ezagun direnen antza han
dia dutela ere esan genezake. Halaber, ez dirudi kokapena gramatika-kategoria era
bakitzeko horren esangarria denik; izan ere, gaztelania eta frantzesa bezalako hiz
kuntzetan badira izenaren eskuinaldean eta izenaren ezkerraldean doazen izenondo
ak. Areago, -ko atzizkia daramaten hitzen artean, batzuk zalantzarik gabe
izenondotzat hartuko genituzke (ikus 6. oharra). Hitz hauek ere, izenaren aurrean jo-

(7) ~tzizki hauei buruzko zehaztasun gehiago nahi izatekotan, ikusi Odriozola & Cantero (1993)

an daitezke, kokagunearen arrazoia seguruenez beren jatorrian dagoelarik: jatorrizko,
bidezko, oinarrizko, antzeko, zorioneko, benetako, ...

Bukatzeko, badugu izenondo-izaerari egotzi ohi zaion beste ezaugarri bat, gra
duatzaileak hartzeko ahalmena alegia8

• Izenondo arruntek graduatzaileak har ditza
kete (lOa, b). Izenaren modifikatzaile modura jokatzen duten posposizio-sintagmek
berriz, ez dute graduatzailerik onartzen (10c, d).

(10) a. Liburu hori zeharo interesgarria da d. *Liburua oso Mirenena da
b. Hitzaldia oso emankorra izan da e. *Haur hori oso begi urdinduna da
c. *Ontzia oso lurrezkoa zen

Bukatzeko, bilbotar, darwiniar edo benetako bezalako izenondoek, nekez onartzen
dituzte graduatzaileak. Hau ez da harrigarria; izan ere, frantsesa eta gaztelania beza
lako hizkuntzetan badira graduatzaileak onartzen ez dituzten izenondo batzuk, erre
ferentziazko izenondoak alegia.

(11) a. *Logaritmo -hau oso nepertarra da
b. ?Zu ni baino bilbotarragoa zara
c. ? Esan dizudana guztiz oinarrizkoa da

Laburbilduz, izenaren modifikatzailearen funtzioa bete dezaketen euskal katego
riak bi dira: a) izenondo-sintagmak eta b) bum modura -ko, -en eta -dun posposizioak
dituzten posposizio-sintagmak. Bi kategoria horiek predikatu-funtzioa ere bete deza
kete. Izenondoen ezaugarri bereizgarria graduatzaileak hartzeko aukerarena da. Hala
ere, badira graduatzailea nekez har dezaketen zenbait izenondo, erreferentziazko ize
nondoak alegia.

Sail hau bukatu aurretik, 'adjektiboen' kategorian sartu ohi den9 partizipioaren
kasua aztertu nahi dugu. Partizipioa, mugatzailea hartzen duenean, adjektibotzat
hartu ohi da. Zehazkiago, honelako partizipioak aditz adjektiboak direla esaten dute
EGLU-I gramatikaren egileek, izenaren modifikatzaile modura (12) zein predikatu
modura (13) azaltzeko aukera aintzat hartuz.

(12) a. Haur ongi ikasiek ez dute horrelakorik esaten
b. Ongi ikasi haur batzuk c. Ongi ikasitako haur batzuk

(13) Gauza hori mila bider esana da

Ezaguna da, partizipioek aditzaren eta izenondoaren ezaugarriak nahasirik azal
tzen dituztela: kanpo-banaketari dagokionez, izenondoek bezala jokatzen dute, baina
eratzen dituzten sintagmei begiratzen badiegu, aditz-sintagmak datozkigu burura,
moduzko aditzondoak, aditzlagunak eta ergatibo, absolutibo zein datibo markadun
osagaiekin azal baitaiteke (14).

(8) Saltarelli-k (1988) honelaxe definitzen du euskal izenondoa: izenaren eskuinean kokaturik dagoen eta
determinatzaile bat eta kasu-marka bat daraman edozein elementu. Oso edo hain bezalako graduatzaile batekin
azal daitezke izenondoak. Aditzondoek bezala, konparaketazko eraikuntzetan parametro modura joka dezake
re, -ago, -en edo -egi atzizkietariko bad loturik daudenean.

(9) Ikusi Rebuschi (1982) eta EGLU-I (1995) adibidez.

d. Lana gaizki antolatua da
e. Ni liburu asko irakurria naiz

d. Lana gaizki antolatu dugu
e. Nik liburu asko irakurri dut

(14) a. Tarta hau etxean egina da
b. Liburu hau Axularrek idatzia da
c. Gutun hau nik zuri bidalia da

Bestetik, -a(k) bukaera, hurrengo sailean ikusiko ditugun -ta eta -rik bukaerak
bezala, sintaxian gaineratzen ditugula dirudi, (14) perpausen parean (15) perpausak
eraiki ditzakegularik. (15) adibideetan jakina, ez dugu zalantzatan jartzen bertan
azaltzen diren partizipioak aditzaren kategoriakoak direla.

(15) a. Tarta hau etxean egin dugu
b. Liburu hau Axularrek idatzi du
c. Gutun hau nik zuri bidali nizun

(14) eta (15) sailetako perpausen artean dagoen ezberdintasuna, ez da partizipioa
ren kategoriari dagokion -zerbait, perpausa eratzeko orduan sintaxian hartu dugun
bideari dagokion zerbait baizik10 . Partizipioaren kategoria beraz, aditzarena da eta ez
izenondoarena, testuinguru berezi horietan partizipioak izan ditzakeen funtzioak
(izenaren modifikatzailea edo predikatua) izenondoarenak bezalakoak dira, baina sin
tagma horren buruaren kategoria aditza da.

3. Euskal adberbioak

EGLU-I (1985) gramatikaren arabera, 'adberbioena' erlazio-hizkiz nahiz erlazio
hizkirik gabe aditzari laguntzen berezko zeregina duen hitz-klasea da, haren barnean
bi azpisail egin daitekeelarik: 'aditzlagunak' (zurekin, etxera, herritik, txostenari buruz,
kaleetan zehar..) eta 'aditzondoak' (atzo, hor, berandu) bihar arte, hortik, horra, ... ). Hala
ere, zenbait adberbio (oso) txit} arras} biziki} ondo} ongi, ... maila-adberbioak hain zu
zen), aditzen modifikatzaileak ezezik, izenondoaren edo beste aditzondo batzuen mo
difikatzaileak ere izan daitezke.

Bistan da, 'aditzlagunak' eta 'aditzondoak' multzo berean sailkatzeko irizpidea
funtzioarena izan dela eta ez gramatika-kategoriarena; hemen ere, 'izenlagun' eta
'izenondoen' kasuan azaldu zaigun arazoaren antzeko zerbait dugu. Izan ere, aditzla
gunen burua posposizio bat izaten da eta posposizio-sintagmak direla esan beharko
genuke beren kategoriari dagokionez.

(10) Zabala-k (1993) (14) bezalako perpausetan partizipioak perpaus txiki bat eratu duela eta perpaus od
ki horren burua komunztadura-sintagma bat dela defendatu duo Partizipioaren eta aditzaren argumentu baten
arteko zenbaki-komunztadura, komunztadura-sintagma horretan ezartzen den espezifikatzaile-buru harrema
naren adierazlea da. Izenondoek ere, predikatu modura jokatzen dutenean, perpaus txikiak eratzen dituzte eta
horrexegatik agertzen dute zenbaki-komunztadura.

c. Dendariak gazte dirudi

Bestetik, 'aditzondoen' artean ere, benetan gramatika-kategoria baten adierazleak
izan daitezkeen hitz soilez gain (bihar) , erlazio-hizkiak daramatzatenak ere badaude
(bihartik). Honelakoetan, aditzlagunen aurrean edo hobe esan posposizio-sintagmen
aurrean gaudela esan behar genuke11 • Edozein modutan, 'adberbioen' (aditzlagun eta
aditzondoen) berezko zeregina aditza laguntzearena liteke. Bukatzeko, adberbioak
nahitaezkoak ez izatea da EGLU-I-en egileek azpimarratu duten beste ezaugarri bat.
Rala ere, batzuetan, aditzak aditzondo edo aditzlagun hori ezinbestean eskatzen due
la dirudiela azpimarratu dute.

(16) a. Mikel ongi dago I *Mikel dago b. Mikel etxean dago I*Mikel dago12

Bukatzeko, aditzondoak (posposizioak, juntagailuak eta interjekzioak bezala) al
dagaitzak direla azpimarratu dute aipaturiko egileek. Dena den, aditzondoen aldae
zintasuna ez da beste kategoriena bezain estua, zeren batzuek atzizkiren bat har bai
tezakete. Adberbioen aldaezintasuna batez ere mugatzailea, komunztadura-markak
eta aditzarekiko komunztadura duten argumentuek hartzen dituzten ergatibo, abso
lutibo eta datibo marka hartzeko ezintasunari dagokio.

Horrenbestez, nolabaiteko erlazio-hizkia daramaten 'adberbioak' posposizio-sin
tagmak direla esan behar dugu gramatika-kategoriaz ari bagara eta erlazio-hizkirik
ez daramatenek 'aditzondoen' gramatika-kategoria osotzen dutela esan genezake.

Adberbioen sailari egotzi ohi zaizkion bi ezaugarri nagusiek, aukerakoak izatea
rena eta mugatzailerik ez hartzearena, ez dirudite beren kategoria erabakitzeko be
zain bestekoak. Hasteko predikazio-testuinguru askotan, mugatzailea ez da beha
rrezkoa, eta zenbait hizkeratan ezinezkoa gertatzen da (17).

(17) a. Dendaria gazte dago oraindik
b. Dendaria gazte hil zen

Bestetik, predikatu-osagarriez gain badira adjuntutzat hartu ohi diren bigarren
mailako predikatuak13 ere, aditzaren modifikatzaileak bezala aukerakoak direnak.
(18) adibideetan, esate baterako, merke eta artzain aukerakoak dira eta hala ere, hurre
nez hurren izenen eta izenondoen kategoriako predikatuak (adjuntuak) direla esango
genuke, sagar merkeak eta artzain gaztea moduko izen-sintagmen modifikatzaile eta
buru modura joka dezaketelako gertaeran oinarrituta.

(18) a. Sagarrak (merke) erosi genituen Gernikako azokan
h. Jon Ameriketara (artzain) joan da

(11) Hona hemen Saltarelli-k (1988) euskal aditzondoetarako eman duen definizioa:
Aditzondoa: Inolako erlazio-atzizkirik onanzen ez duen eta aditzaren morfologia kontrolatzen ez duen

aditzaren edozein modifikatzaile. Izenondoek bezala, zenbait aditzondok (denborazko eta moduzko aditzondo
ek) graduatzaile bat eraman dezakete ezkerrean. Gainera, -ago, -en edo -egi atzizkietariko bat hartuz, konpara
ziozko eraikuntzetan azal daitezke parametro gisa.

(12) Mikel dago edo agian hobe Badago Mikel onargarria izan liteke esangura existentzialaz, baina ez (16)
esaldietan duten kokapenezko eta atribuziozko adieretan. Adberbioa beraz, ezinbestekoa da aipaturiko bi
adiera horietan.

(13) Euskaraz bigarren mailako predikazioak dituen ezaugarri zehatzei buruz datu gehiago nahi izateko
tan, ikusi Zabala (1993).

Aukerakoak izatea eta mugatzailerik ez hartzea beraz ez bide dira nahiko hitz bat
aditzaren modifikatzailea dela erabakitzeko: hitz horrek benetan aditza modifikatzen
duen edo subjektu baten semantika erabakitzen duen zehaztu behar da. Aditzlagun
tzat hartu ohi diren posposizio-sintagmei zehazkiago begiratuz, esate baterako, inesi
bo markadun aditzlagunek, subjektuaren semantika erabakitzen dute egon aditzare
kin azaltzen direnean (19), (17a) adibideko gazte izenondoaren antzeko jokaera dute
larik. Beraz, izenki-predikatuak eratzen dituztela esan daiteke.

(19) a. Giltza poltsikoan dago b.*Giltza langabezian dago

Areago, posposizio-sintagma hauek izan aditzarekin (20) eta beste aditz batzue
kin ere azal daitezke lehenengo edo bigarren mailako izenki-predikatu modura
(21)14. Horrek, inesibo-markadun aditzlagunek aditzaren modifikatzaile gisa jokatu
beharrean predikatu modura jokatzen dutela pentsatzera garamatza.

(20) a. Mikel {langabezian Ikalean} da

(21) a. Mikel kalean ikusi dut
b. Mikel kalean geratu da
c. Haurra gure aurrean jarri da

b. Giltza poltsikoan da

d. Haurrak kalean utzi ditugu
e. Giltza poltsikoan dut
f. Giltza mahai gainean ikusi dut

Soziatibo marka daramaten posposizio-sintagmek, inesiboa daramatenen antzera
jokatzen dute eta beraz, hauek ere izenki-predikatuak eratzen dituztela esan dezake
gu (22).

(22) a. Ander zurekin dago
b. Ander zurekin da

c. Ander zurekin ikusi dugu
d.*Giltza zurekin ikusi dugu

Beste horrenbeste esan daiteke destinatiboa duten poposizio-sintagmei (23a) eta
areago prolatiboa (23b) daramaten posposizio-sintagmei buruz.

(23) a. Liburu hau zuretzat da b. Mikel irakasletzat jo genuen

Beste aditzlagun batzuek modifikatzaileak eratu behar dituzte ezinbestean, predi
katurik ezin era baitezakete. Ikus adibidez, (24) adibidearen subjektuaren semantika
aditzak erabakitzen duela eta ez kausazko aditzlagunak: gertatu aditzaren subjektuak
gertaera bat izan behar du eta liburuak ez dira gertaerak.

(24) a. Istripua euriagatik gertatu zen c. Liburua euriagatik busti zen
b. *Liburua euriagatik gertatu zen

Konparatu (24a) eta (24b) adibideak eta gertatu aditzaren atribuziozko erabilera
duten (25) esapideak: azken hauetan subjektuaren semantika erabakitzen duena ize
nondo-predikatua da.

(25) a. Hitzaldia aspergarri gertatu zaigu c. Giltza oso baliotsu gertatu zaigu
b.*Giltza aspergarri gertatu zaigu

(14) Loturazko aditzek ezinbestean eskatzen dituzten predikatuei, hau da osagarriak direnei, lehen maila
ko izenki-predikatu deritze; aukerakoei, hots adjuntuei, bigarren mailako izenki-predikatu deritze.

Elatiboa edo adlatiboa daramaten posposizio-sintagmek aditzaren modifikatzaile
modura jokatu ohi dute, tokia (26a) edo denbora (27b) adieraziz; inesiboko posposi
zio-sintagmak ere, aditzaren modifikatzaileak dira denbora adierazten dutenean (27).

(26) a. Tren hori Bilbotik Donostiara doa b. Astelehenetik ez naiz kalera irten

(27) Ostiralean jai bat ospatuko dugu

Bukatzeko, instrumentala daramaten posposizio-sintagmek aditzaren modifika
tzaileak izan ohi dira modua edo denbora adieraz dezaketelarik.

(28) a. Gutuna eskuz idatzi genuen b. Hitzaldia lau orduz luzatu zen

Laburbilduz, aditzlagunak, posposizio-sintagmak dira gramatika-kategoriari da
gokionez eta haien artean, predikatuak eta modifikatzaileak bereiz daitezke sintaxi
funtzioari begira. Horrela, 'aditzlagun' berba ez da baliogarria ez gramatika-katego
ria modura ez eta sintaxi-jokaera bakarra adierazteko ere: aditzarekiko komunztadu
ran parte hartzen duten absolutibo, ergatibo eta datiboa eta mugagabea baino ez
duten partitibo eta prolatiboa aIde batera utzirik geratzen diren deklinabide-markak
erabiliz eratzen diren osagaiei errefentzia egiteko balio du besterik gabe.

Aditzondoei dagokienez, EGLU-I (1985) gramatikan hainbat motatako sailkape
nak ageri dira. Sailkapen horietariko bat semantikaren ikuspegitik egindakoa da:
denborazkoak, lekuzkoak, moduzkoak, mailakoak eta iritzikoak. Badirudi, aditzon
doen artean sintaxi-jokaeraren aldetik ezberdin samarrak diren hitzak sartzen ditu
gula. Dena den, hori bestelako hizkuntzen gramatika deskribatzean ere azaltzen den
arazoa daIS. Edonola, aditzondoen sailean sartu ohi diren hitzen sintaxi-jokaeran apur
batez sakontzea interesgarria izan daitekeela dirudi.

Funtzioari dagokionez, maila-aditzondoek (oso, guztiz, txit, arras, ... ), aditza, ize
nondoa edo beste aditzondo bat modifikatzen dute eta iritzikoek (nonbait, agian, an
tza, ... ) perpaus osoaren baieztapenari dagozkiola esan liteke; edonola, lan honetan ez
ditugu sakontasunez aztertuko. Hona hemen EGLU-I-etik ateratako zenbait adibide:

(29) a. Oso berria ere ez zen (30) a. Agian joango gara
b. Oso haserretu zen b. Gaur etorri da, antza
c. Aski berandu gabiltza

Denborazko aditzondoek (bihar, behin, atzo, ... ) beti eskaintzen dituzte gertaera
edo egoerei buruzko zehaztasunak eta beraz, aditzaren modifikatzaile gisa jokatzen
dutela esan daiteke.

(31) a. Bihar egingo dugu b. Behin horrelako istripu bat ikusi nuen

(15) Ikusi. Bosque-ren (1989) aipamen hau: 'Consideremos esta secuencia, que cualquiera podria haber
emitido porque no tiene nada de extrafia: Tambiin ayer caminaba muy lentamente, incluso mucho mas despacio. De
acuerdo con los criterios tradicionales, la unica palabra que no es adverbio en esta secuencia es caminaba. Todas
las demas pertenecen a la clase de 10s adverbios. Ahora bien, ~Que ganamos al dedr que todas las palabras de
esa oraci6n menos una son adverbios? La gramatica de incluso, la de lentamente y la de ayer tienen verdadera
mente muy poco en comtin. Si conseguimos describir detalladamente sus diferencias y logramos remicir esos
comportamientos a cacegorfas distincas, importa poco que decidamos 0 no al final postular una hipercategorfa
que las recubra a la que llamemos "adverbiol' ... j (25. or.)



536
/

IGONE ZABALA ETA J. CARLOS ODRIOZOLA

Aditza modifikatzen duten denbora-aditzondoek posposizioak erama;-en dituzte
sarritan, eta beraz, posposizo-sintagmatzat har ditzakegu. Beraz, pospojizioek behi
nik behin ISak (etxean), beste PSak (Bilborako) edo aditzondoak (bihartik) er~an di-
tzakete osagarri modura. /

(32) a. Atzotik ez dut Miren ikusi b. Bihar arte ez dugu lana bukatuko

Bukatzeko leku eta moduzko aditzondoek gehienetan gertaera edo egoerei buruz
ko zehaztasunak ematen badituzte ere (33a), batzuetan, argumentu baten semrtika
murriztu eta beraz predikatuak eratzen dituztela dirudi (33b, 33c, 33d). - \

(33) a. Hemen indabak ongi prestatzen dituzte c. Nire Iaguna hala da
b. Taberna hemen dago d. Lagunak ongi daude

-Honelako kasuetan, bi irtenbide dugu: aIde batetik, forma-irizpideei balio han
diagoa esleituz, horrelako hitzak aditzondoak direla proposa dezakegu, aditzondoek
aditzaren modifikatzaileak ezezik izenki-predikatuak ere eman ditzaketela onartu
beharko duglilarik. Beste muturrean, izenki-predikatuak era ditzaketen hitz horiek
aditzondoen sailetik atera ditzakegu16 . Geure iritziz, ez dauka zentzu handirik predi
kazio-funtzioari modifikatzaileen funtzioari baino balio handiagoa emateak. Hortaz,
aditzondoen kategoriako zenbait hitzek aditzaren gertaeraren modifikatzaile modura
jokatzeko gaitasunaz gain izenki-predikatuak eratzeko ahalmena dutela onartu behar
dugu.

Laburbilduz, aditzaren modifikatzaile modura joka dezaketen osagaien artean,
posposizio-sintagmak eta aditzondoak ditugu. Dena den, zenbait posposizio-sintag
mak eta lekuzko zein moduzko aditzondo batzuek predikatuak ere eratzen dituzte.
Bukatzeko, zenbait aditzondok, aditza ezezik, izenondoak, beste aditzondo batzuk
edo perpaus osoak modifika ditzakete.

4. Modu-aditzondoak

Modu-aditzondoen esparruan sailkatu ohi direnen kasuistika korapilatsu samarra
da eta sail oso bat merezi dutela uste dugu, multzo horretan itxuraz oso ezberdinak
diren hitzak sartzen baitira eta zenbait testuingurutan zalantzak izan baititzakegu
osagai batzuek izenondoen edo aditzondoen sailean sartzeko. Modu-aditzondoen ka
suak era tajutuagoan aztertzeko, begira diezaiegun EGLU-I (1985) gramatikan era
bili diren forma-irizpideei: aditzondo bakunak, eratorriak, elkartuak, aditzondo gisa
erabilitako bestelako hitzak eta esaera adberbialak.

Gramatika-kategorien finkapenaren ikuspegitik, aditzondo eratorriak eta adi
tzondo gisa erabiIitako besteIako hitzak dira interesgarrienak. Hasteko, aditzondoak
eman ditzaketen atzizkiak, -ki, -ka, -ro, -to, -ik, -kari eta -la direla eman dute aditze
~a EGLU-I gramatikaren egileek. Bestetik, partizipioek perpaus adberbialak emate
ko -ta eta -(r)ik atzizkiak har ditzaketela gaineratu dute. Hortaz, (34) multzoko adi
bideak eskaini dituzte:

(16) Antzeko gogoeta egin du Bosque-k (1989) gazte1aniaren (i) eta (ii) adibideen aurrean.
(i) Juan esnl estupendamente (ii) *Juan esta lentamente

Bosque-ren iritziz, egokiena aditzondoak ere izakiez predika daitezkeela onartzea da.

c. Jon keinuka ikusi dugu

(34) a. Gizonki, ohorezki, ederki, ibilki
b. Harrika, aldizka, gordeka, haraka
c. Astiro, berriro, betiro
d. Ederto, txarto
e. Ixilik, onik, bakarrik, zutik, pozik, biluzik, alferrik, hutsik
f. Igandekari
g. Horrela, bestela
h. Apurtuta, eginik

Adibide horietako atzizki gehienak (-ki, -ro, -to, -la) honelako hiztegi-sarreretan
baino ez dira azaltzen. Gainera, atzizki horiek daramatzaten hitzek aditzaren gertaera
modifikatu ohi dute, gertaera horren modua zehaztuz (35). Beraz, aditzondoak era
tzeko atzizki eratorletzat hartu behar dira zalantzarik gabe.

(35) a. Lan hori astiro egin behar da
b. Horrela lortu duzu daukazun ospea
c. Ederki idatzi duzu azaldu dizugun ideia

Esan dug'unez, aditzondotzat hartu ditugun horien artean, batzuek izenki-predi
katu modura joka dezakete (36a, b), izenondoek bezala, eta beste batzuek ez dute ho
rrelako aukerarik (36c). Dena den, morfologia zeharo garbia denez eta hitz hauek
gehienetan aditzaren modifikatzaileak direnez, ez dirudi aditzondoen sailetik atera
behar liratekeenik -gogoratu aurreko sailean (33) adibideei buruz egin dugun go
goeta-.

(36) a. Miren zintzoa zela esan nizun eta hala da
b. Ander gaixorik zegoen baina dagoeneko ongi dago
c. * Bazkaria astiro {da/dago}

Era berean, -ka atzizkia daramaten hitzak, (34b) multzokoak alegia, aditzondo
tzat har daitezkeela esan dezakegu, beti erabiltzen baitira aditzaren gertaera modifi
katzeko (37).

(37) a. Haur horiek harrika agurtu gaituzte
b. Aldizka joaten gara Anderren etxera

Hala ere, badaude -ka atzizkia daramaten eta gertaerarik modifikatzen ez duten
keinuka bezalako zenbait hltz: iharduerak adierazten dituzten predikatuak eratzen di
tuzte, lehenengo (38a, b) edo bigarren mailako predikatu modura jokatzen dutelarik
(38c).

(38) a. Jon keinuka dago
b. Jon keinuka ari da

-ka hizkiaren izaera ez dago oso garbi, baina atzizki eratorle baten itxura baino
areago posposizio baten itxura duela esango genuke. Honelakoak beraz, posposizio
sintagmatzat hartuko ditugu eta testuinguru bakoitzean, predikatuak edo modifi
katzaileak eratzen ote dituzten ikusi ~eharko dugu.

c. Haurrak bakarrik egin du 10 gaur

-Ik bukaera duten (34e) saileko hitzei dagokienez (ixilik, onik, bakarrik, zutik, po
zik, biluzik... ), ez dago inola ere garbi bukaera horren izaera, baina izen-sintagmetan
azaltzen den partitiboa bezalakoa da itxuraz. EGLU-I gramatikan morfema horrek
zenbaki-komunztadura ez onartzean oinarritu dira goiko hitzak aditzondotzat har
tzeko. Baina, beste testuinguru batzuetan, komunztadura duten erro bereko hitzak
ditugu (Ane oso ixila da / filme hauek oso onak dira / ez dira bi; bakarra da). Horrenbes
tez, Mikel lodia da / Mikel lodi dago bikoteak ditugun bezala, kasu honetan ere lotu
razko aditzaren arabera komunztaduradun edo komunztadurarik gabeko aldaerak
azaltzen dituzten hitzak ditugula pentsa dezakegu17 • Bestetik, sintaxi-jokaerari begi
ratzen badiogu, honelakoek ez dute inoiz eratzen aditzaren gertaeraren modifikatzai
lerik ez eta izenaren modifikatzailerik. Beti izenki-predikatuen testuinguruan azal
tzen direla ikus dezakegu.

(39) a. Peru pozik {da/dago}
b. Ander biluzik irten da kalera

(39b,c) adibideetan bigarren mailako predikatuak ditugu eta beraz, garbi dago
biluzik eta bakarrik perpaus horien subjektuei buruz predikatzen direla eta ez dutela
gertaera modifikatzen. Areago, batzuek (ixilik, 'hutsik, pozik), zenbait aditzekiko
morfologiazko harreman garbia dute (ixildu, hustu, poztu), aditz horiek bezala nola
baiteko argumentu-egitura edukitzeak logiko samarra dirudielarik. Nolabaiteko ar
gumentu-egitura izatea bestetik, izenondoen kasuan eta ez aditzondoen kasuan ger
tatu ohi den zerbait da.

Horrenbestez, hitz hauen sintaxi-jokaera, ez da izenaren modifikatzaileena ez eta
aditzaren modifikatzaileena; predikatuen funtzioa baizik ezin bete dezakete. Edono
la, predikazioarena izenondoen funtzio bereizgarrietariko bat da, zenbait moduzko
aditzondok eta zenbait posposiziok predikatu modura joka dezaketela egia bada ere.
Gainerakoan, ez dugu aditzondotzat hartzeko arrazoi zehatzik, komunztadurarik eza
ez bada. Baina, komunztadura, euskaraz izenki-predikazioaren adierazlea baino ze
hazkiago salbuespena dela esan daiteke. Ondorioz, hitz hauek izenondoen kategorian
sartzearen aldekoak ginateke, modu honetar~ beren sintaxi-jokaera hobeki islatzen
dela uste baitugu.

Bukatzeko, inolako erlazio-hizkirik ez daramatzaten eta izenondo edo moduzko
aditzondotzat har litezkeen garbi, hotz, merke, azkar eta antzekoei dagokienez, sinta
xi-jokaerari begiratzeak dirudi esanguratsuena: hotz eta merke izakiez predikatzen di
rela dirudi (40) adibideetan. Gainera, hitz hauek, komunztadura-morfemekin batera
azaltzen dira predikatu-osagarri modura edo izenaren modifikatzaile modura joka-

(17) Izen-sintagmetan -ark) mugatzaileak eta -(r)ik partitiboak banaketa osagarria duten bezala, ez da
harritzekoa, -a(k) komunztadura-markaren banaketa osagarrian komunztadurarik gabeko -(r)ik morfema iza
tea. Izan ere, Lafitte-k (1944) antzeko ikuspegia dauka lapurdiko euskalkiari dagokionez behintzat, izenondo
aren erabilera atributibo eta apositiboez ari denean: '11 est parfois difficile de distinguer entre l'apposition et
l'attribut. Soit la phrase suivante: je l'ai trouve malark, IIMalade" est-il apposition ou attribut? Cela depend du,
sens: eririk kausitu dut, je rai trouve qui etait malark (apposition); eria kausitu dut, j'ai tf'ouve qu'il etait malade
(attribut). Cette distinction purement theorique en fran~ais, est importante en basque navarro-Iabourdin, car
elIe commande remploi du partitif" .

tzen dutenean (41). Ez dirudi beraz, aditzondotzat hartzeko inolako' arrazoirik egon
daitekeenik.

(40) a. Ura hotz edan dugu
(i) Ura edan dugu (ii) Ura hotz zegoen18

b. Liburu hauek oso merke erosi ditugu
(i) Liburu hauek erosi ditugu (ii) Liburuak oso merke zeuden

(41) a. Liburu hauek oso merkeak dira c. Liburu merkeak erosi dizkizut
b. Hemengo ura oso hotza -da d. Ez duzu ur hotza edan behar

Azkar eta garbi hitzen funtzioa, ordea, zalantzagarriagoa da: (42) adibideetan pre
dikazioen zatiketa egitean, esangura aldatzen dela edo ondorio txarrak ematen dituz
tela dirudi.

(42) a. Irakasleak garbi hitz egin du
'* (i) Irakasleak hitz egin du (ii) Irakaslea garbi zegoen

b. Mikelek azkar margotu du etxea
'* (i) Mikelek etxea margotu du

(ii) *Mikel azkar zegoen/Mikel azkarra zen

Dena den osagai horiek egon aditza onartzen ez badute ere, izan aditzaren adizki
perfektiboak edo ibili aditza onartzen dute (26). Horrenbestez, izenondotzat har li
tezke hauek ere.

(43) a. Irakasleak garbi hitz egin du
(i) Irakasleak hitz egin du
(ii) Irakaslea {garbia izan da /garbi ibili da}

b. Mikelek azkar margotu du etxea
(i) Mikelek etxea margotu du
(ii) Mikel {azkarra izan da/azkar ibili da}

Bestetik, aurreko kasuan bezala, garbi eta azkar hitzak -a(k) morfemarekin batera
aurki ditzakegu izenaren modifikatzaile modura eta predikatu-osagarri modura (44).

(44) a. Haur hau oso garbia da c. Aulki garbia nahi dugu eta ez zikina
b. Haur hori oso azkarra da d. Haurrik azkarrenari sari bat emango diogu

Hitz hauen kasuan ere, izenondoen aurrean gaudela dirudi, mugatzailerik gabeko
erabilera sintaxiaren testuinguruak eragiten duelarik.

Bukatzeko, izenondoen sailean gertatu zaigun bezala, partizipioez ere, -ta edo
-(r)ik bukaera duten partizipioez zehazkiago, mintzatu behar dugu sail honetan. Ho
nelako partizipioak adberbioak direla irakur daiteke hainbat gramatikalariren lane
tan (Goenaga 1982; Rebuschi 1982; EGLU-I 1985, besteak beste). -Ta edo -(r)ik
bukaerak, izenondoen sailean aipatu dugun -a(k) morfema bezala, aditzari sintaxian
gaineratzen zaizkiola pentsa dezakegu. Izan ere, partizipio horiek aditz jokatuekin
azaldu ohi diren osagai batzuk azaltzen dituzte, hala nola leku eta moduzko modifi
katzaileak.

(18) Perpausen zatiketa, honelako perpausetan dauden bi predikazioak agerian U2teko erabili ohi den sin
taxi-froga da.

(45) a. Bazkari hau maitasun handiaz prestaturik dago
b. Ibai honetan igeri eginda nago

Ondorioz, partizipio hauek gramatika-kategoriaz posposizio-sintagmak dira: pos
posisizio-sintagma horiek aditz-sintagma dute barruan. Areago, partizipio horiek
perpaus absolutuak eratzen dituzte (46), perpaus horien funtzioari dagokionez aditz
nagusiaren modifikatzaileak direla esan daitekeelarik19.

(46) Mikeli behar dituen azalpen guztiak emanik, berak egingo du lana

Bistan da ezin esan dezakegula eraikuntza hauetan -rik edo -ta morfema daraman
partizipioa aditzondoa denik. Hasteko, aditz nagusia modifikatzen duena perpaus
osoa da eta ez partizipio hutsa. Bigarrenik, erlatibozko perpausek izenlagunek bezala
izenak modifikatzen badituzte ere, ez dugu esaten -(e)n menderagailua edo mendera
gailu hori daraman aditza 4adjektiboen' kategoriakoa denik; halaber, aditz-izenaz era
turiko perpausek, izen-sintagmek bezala, zenbait predikaturen subjektu edo osagarri
modura azal daitezke, baina beraien kategoriaz aritzen garenean, perpaustzat hartzen
ditugu eta ez izentzat. Modu berean, (46) bezalako perpausen funtzioa aditz nagusia
ren gertaera modifikatzearena izan arren, ez da zehatza -(r) ik atzizkia edo atzizki hori
daraman partizipioa kategoriaz adberbioa dela esatea. (46) bezalakoak perpausak di
renez, zuhurrago dirudi -rik edo -ta morfemak menderagailu edo posposizioen saile
an sartzea.

Laburbilduz, modu-aditzondoen artean sailkatu ohi diren zenbait hitzen katego
ria zalantzatan jarri dugu. Hasteko, gaizki, ederto, astiro eta horrela bezalako hitzek
gehienetan aditzaren modifikatzaile modura jokatzen badute ere, batzuetan izenki
predikatuak eratzen dituztela agerian jarri dugu, sintaxi-jokaera hori aditzondoen
kategoriatik ateratzeko bezain bestekoa ez dela onartu badugu ere.

Bigarrenik, -ka bukaera daramaten hitzen artean, bi jokaera bereizi ditugu, ha
rrika eta aldizka bezalakoek beti izaten baitira aditzaren ekintzaren modifikatzaileak
baina saltoka edo oihuka bezalakoek beti jokatzen baitute predikatu modura. Ondo
rioz, egokiena -ka hizkia posposiziotzat hartzea dela defendatu dugu, eratzen dituen
posposizio-sintagma batzuek modifikatzaile modura eta beste batzuek predikatu
modura jokatzen dutelarik. Hori ez da harrigarria inesibo posposizioaren kasuan an
tzeko jokaera bikoitza agerian jarri dugula kontutan hartuta.

Hirugarrenik, ixilik, bakarrik, zutik eta pozik bexalakoei begiratu diegu, beti (le
hen mailako edo bigarren mailako) predikatu modura jokatzen dutela ikusi dugula
rik. Funtzioaren ikuspegitik, beraz, ez dirudi aditzondotzat hartzeko inolako arrazoi
rik dagoenik. Gainera, morfologiari begiratuta, -ik bukaerak izen-sintagmetako par
titiboa gogorarazten digula azpimarratu dugu. Morfologiazko antzekotasun horri

(19) Lafitte-k (1944) ere, partizipio hauek eratzen dituztenei 'proposition participials' deritze, beren seman
tikari dagokionez, him esangura izan dezaketela gaineratu duelarik: l'anterioriti, le moyen, la condition et la
cause.

Gainera, egile horrek adverbe-participles izeneko sail bat dauka bere gramatikan, haien artean hauek aipatu
dituelarik: -ka bukaera daramaten itzulika, atchemanka eta joan-jin-ka eta -ki bukaera daramaten izanki, ere
manki, jakinki, joanki eta iraganki (ekintza bere garapenean adierazten dutenak), eta itsuki, segituki, deliheratu
ki, ohartuki, atsulutuki eta agertuki (modu-adberbioak).

ixilik eta bakarrik bezalakoek ixila eta bakarra bezalakoekin konparatuz banaketa
osagarria dutela gaineratu behar zaio. Hortaz, sail honetako hitzak izenondoen kate
gorian sartzeari zuhurrago iritzi diogu.

Laugarrenik, komunztadurarik gabe azaldu ohi diren hotz edan, merke erosi, garbi
hitz egin eta azkar margotu segidetako lehen hitzaren kategoriari dagokionez, (biga
rren mailako) predikatuaren funtzioa betetzen dutela jarri dugu agerian. Bestetik,
izenaren modifikatzaile modura edo lehen mailako predikatu modura jokatzen dute
nean mugatzailea hartzen dutela azpimarratu dugu. Horrenbestez, aditzondoen kate
gorian sartu beharrean izenondoen kategorian sartzea egokiagoa izan litekeela defen
datu dugu.

Bukatzeko, -ta edo -rik hizkia daramaten partizipioek predikatuak edo perpaus
menperatuak eratzen dituztela ikusi dugu. Hortaz, -ta edo -rik horiek posposizio ka
tegoriakoak direla defendatu dugu, perpausaren modifikatzaile-jokaeran oinarrituz
partizipioari aditzondo kategoria egozteak zentzurik ez duela azpimarratu dugularik.

Ondorioak

EGLU-I·(1985) gramatikan proposatu diren 'adjektibo' eta 'adberbioen' sailak
homogeneoak ez direla jarri dugu agerian. Izan ere, adjektiboen sailaren kasuan, sin
taxi-funtzio bakarra, hots, izena modifikatzearen funtzioa, duten hitzak sartu dira,
baina haien artean, posposizio-sintagmen kategoriako (lurrezko) eta izenondoen kate
goriako (interesgarri) hitzak sartu dira.

Adberbioen kasuan ere, posposizio-sintagmen kategoriako (etxean) , aditzondoen
kategoriako (ongi) eta, geure iritziz izenondoen kategorian egon behar luketen hitzak
(zintzo, ixilik) sartu dira. Funtzioari dagokionez ere, aditzaren, izenondoen edo adi
tzondoen modifikatzaile izan daitezkeenez gain (bihar, oso, biziki), izenki-predikatu
modura jokatzen dutenak (etxean, apurtuta, zutik, saltoka) ere badaude.

Partizipioei dagokienez, aintzat hartu dugu jokaera bikoitza duten kategoriak di
relako ideia: eratzen dituzten sintagmen izaerari dagokionez, aditz-sintagmen antze
ra osoturik daude, baina kanpo-banaketari dagokionez, izenondoen edo aditzondoen
antzera jokatzen dute. Kategoria erabakitzeko, ordea, ezin begira dakioke funtzio
soilari; hortaz, -a(k) bukaera duten partizipioak dituzten eraikuntzak osagarri modu
ra aditz-sintagmak dituzten komunztadura-sintagmak direla defendatu dugll:. -Ta
edo -rik hizkia daramaten partizipioak berrii, osagarri modura aditz-sintagmak di
tuzten posposizio-sintagmak dira geure iritziz.

